
SKUPŠTINA KANTONA SARAJEVO 
n/r Predsjedavajućeg, dr. Mirza Čelik 
 
 
            

PREDMET: Odgovor na Zastupničko pitanje zastupnice Neire Dizdarević, dostavlja se.- 
   

(Veza: Vaš akt broj: 01-04-32187-53/20 od 26.08.2020. godine) 
 

 
Ured za borbu protiv korupcije i upravljanje kvalitetom Kantona Sarajevo (u daljem tekstu: 

Ured), zaprimio je dana 28.08.2020. godine, Vaš akt broj i datum veze, u prilogu kojeg ste Uredu 
dostavili Zastupničko pitanje zastupnice Neire Dizdarević, u kojem je imenovana od Ministarstva 
pravde i uprave Kantona Sarajevo i Ureda, zatražila pojašnjenje koji javni organ je prema važećim 
zakonskim propisima dužan prijaviti krivično djelo nadležnom tužilaštvu kada Ured u svojim 
redovnim aktivnostima otkrije djelo koje ima obilježje krivičnog djela.   
 

S tim u vezi, Ured se ovim putem izjašnjava kako slijedi. 
 
Prevashodno, ovim putem ističemo da je predmetna oblast explicite propisana odredbama 

Zakona o krivičnom postupku Federacije BiH („Službene novine Federacije BiH“, broj 35/03, 
37/03, 56/03, 78/04, 28/05, 55/06, 27/07, 53/07, 09/09, 12/10, 08/13 i 59/14), te upućujemo na 
odredbu člana 228. citiranog Zakona, u kojem je propisana obaveza prijavljivanja krivičnog djela, u 
kojem je između ostalog, u stavu 1., navedeno:   

„Službene i odgovorne osobe u svim organima vlasti u Federaciji, javnim preduzećima i 
ustanovama i drugim pravnim licima dužne su da prijave krivična djela o kojima su obaviještene ili 
za koja saznaju na koji drugi način. U takvim okolnostima, službena ili odgovorna osoba će 
preduzeti mjere da bi se sačuvali tragovi krivičnog djela, predmeti na kojima je ili pomoću kojih je 
učinjeno krivično djelo i drugi dokazi o njima i obavijestit će ovlaštenu službenu osobu ili tužilaštvo 
bez odlaganja“. 

Iz naprijed citirane odredbe Zakona o krivičnom postupku Federacije BiH, nesporno je 
vidljivo koje su obaveze javnih organa, kada u svom radu dođu do saznanja o eventualno 
počinjenom krivičnom djelu, kao što je nesporna i činjenica da Ured, kada u toku provođenja svojih 
redovnih aktivnosti iz propisane nadležnosti, dođe do podataka i saznanja o postojanju indicija da je 
počinjeno određeno krivično djelo, o istom informiše nadležno tužilaštvo ili policijski organ, a što 
predstavlja ustaljenu praksu u radu Ureda. 

 
Također ističemo, da je pored naprijed navedene zakonske obaveze, Ured na osnovu Uredbe 

Vlade Kantona Sarajevo o osnivanju Ureda („Službene novine Kantona Sarajevo“, broj 7/18, 21/19 
i 5/20) nadležan za „postupanje po prijavama prema institucijama u svrhu provjere, prikupljanja 
podataka i prosljeđivanja istih nadležnim organima i institucijama“.  

 
 

S poštovanjem,  
  

 

                               ŠEF UREDA 

 

            Erduan Kafedžić 
 
  
                         

Dostaviti: 
1. Naslovu 
2. Stručna služba Vlade 
3. a/a 

 

 
 
 
 


